
 

Haitian Creole 

 

Pou Piblikasyon Imedyat: 31 jiyè 2013  

KONTAKTE :  

Meredith Kelly (Schumer) 202-224-7433 

James Rahm (Gillibrand) 202-224-3873 

Matt Wing (Cuomo) 212-681-4640 

Eric Walker (Slaughter) 202-225-2888 

Gary Walker (Richards) 585-428-7405 

Justin Feasel (Brooks) 585-753-1080  

OFISYÈL NEW YORK MONTRE YO FACHE ANPIL AVÈK PLAN VALEANT POU DEPLASE BIWO SANTRAL 

BAUSCH + LOMB POU METE LI NAN NEW JERSEY EPI POU REDUI KANTITE ANPLWAYE YO – MANDE 

ANGAJMAN SERYE POU BON MANIFAKTI AK INITE R&D RETE NAN ROCHESTER PANDAN LONTAN 

Senatè New York Schumer ak Gillibrand, Gouvènè Cuomo ak Ofisyèl Lokal yo Pibliye yon Lèt pou Voye 

Ba Direktè Jeneral Valeant pou Fè Konnen Gwo Enkyetid yo ak Desepsyon ou avèk Desizyon Konpayi 

Kanadyen pou Retire Biwo Santral Bausch + Lomb epi pou Mete li Nan New Jersey – Ankouraje 

Konpayi an pou Rekonsidere Plan Akoutèm yo a  

 

Ofisyèl yo Ap Chèche Bon Jan Asirans ki Konsène Avni R&D ak Manifakti a Alontèm nan Rochester – 

Angajman pou Manifakti a Te Vag epi Konsantre sou Dènye Travay la; Valeant Gen Dosye 

Envestisman Limite nan R&D. 

 

Valeant Bay yon Kou pou B+L ak Kominote Rochester Y Vin Regrèt – Konpayi Reps Press Pral bay 

Asirans Espesyal sou Manifakti a ak R&D 

 

Jodi a, Senatè Ameriken Charles E. Schumer ak Kirsten Gillibrand, Gouvènè New York, Andrew Cuomo, 

Reprezantan Louise Slaughter ak Dan Maffei, Egzekitif Konte Monroe, Maggie Brooks, ak Majistra 

Rochester, Tom Richards, te pibliye yon lèt pou voye ba Direktè Jeneral Valeant Pharmaceuticals 

International, Inc.,  J. Michael Pearson pou fè konnen yo fache anpil avèk dènye anons konpayi a ki 

endike biwo santral Bausch + Lomb ki nan Etazini pral gwoupe avèk biwo santral Valeant ki la deja nan 

Etazini nan New Jersey, sa ki pral lakòz anpil moun pèdi travay yo. Dirijan lokal yo te fè konnen gwo 

desepsyon yo avèk plan preliminè Valeant, ki te pibliye nan dat 28 jiyè pou anplwaye yo, pou 

entwodiksyon Valeant ak B+L, ki endike yon re-òganizasyon k ap afekte mendèv ak operasyon Rochester 

B+L yon fason ki trè negatif, epi yo ankouraje Direktè Jeneral Pearson pou rekonsidere sa. Nan lèt yo bay 

la, ofisyèl yo te endike pwendvi yo aklè pou fè konnen Valeant pral regrèt desizyon an pou retire Biwo 

Santral B+L nan Rochester, kay li pandan 160 ane, ak nan mendèv ki devwe anpil, ki gen anpil fòmasyon 

epi ki fidèl. 

 

Answit, gwoup ofisyèl federal, ofisyèl leta ak ofisyèl lokal yo te mande bon jan asirans piblik konsènan 

avni manifakti a ak rechèch ak devlopman nan Rochester, pou endike echèk Valeant, jiska prezan, pou 

pran nenpòt bon jan angajman pou kenbe manifakti a ak R&D nan Rochester pandan lontan. Yon fason 

ki espesyal, ofisyèl Valeant yo te angaje sèlman pou konsève “dènye” manifakti a nan Rochester, san 

referans oswa detay ki asosye avèk operasyon ak devlopman alontèm. Menm jan tou, ofisyèl yo te fè 

konnen kòmantè Direktè Jeneral Pearson ki nan dosye, ki endike enterè limite nan envestisman nan R&D, 

ansanm avèk fèb pousantaj envestisman Valeant ki iregilye nan R&D, kòm kòz pou enkyetid grav. Gwoup 

la te ankouraje Direktè Jeneral Pearson pou apeze kèk nan enkyetid yo, ak enkyetid moun ki nan 

kominote Rochester, lè li bay bon jan asirans ki asosye avèk avni manifakti a ak R&D alontèm san dèle, 

pou kapab bay yon baz pou jwenn konfyans ankò nan kominote Rochester.  

 

Senatè Schumer di konsa, “Pa gen dout nan lide mwen, Valeant pral regrèt desizyon li pou retire biwo 

santral Bausch ak Lomb ak inite swen zye nan Rochester epi lwen mendèv ki gen devouman ak talan ki te 

fè li vin yo kokennchenn mak jodi a. Mwen kwè toutbon sa a se yon move desizyon akoutèm, men 

toujou gen yon posiblite pou kenbe yon bon pwogram B+L nan Rochester nan yon bon jan angajman 

Direktè Jeneral Valeant, Person, pou kenbe rechèch ak devlopman ak manifakti a nan Rochester. Jiska 

prezan, angajman pou manifakti a ak R&D te vag epi sa te konsantre sou 'dènye' travay la, ki pa 

satisfezan anrapò avèk prezans B+L nan Rochester alontèm. Nou bezwen repons epi nou bezwen pou yo 

solid ak klè.” 

 

Senatè Gillibrand di konsa, “Lè li konsène yon mendèv ki gen anpil ladrès ak anpil fòmasyon, ou p ap 

jwenn anyen ki pi bon deyò pati nò New York oswa nan rejyon Rochester/Finger Lakes. Talan ak etik 

travay ki isit la te fè Bausch ak Lomb sa li ye jodi a epi yo bay biznis sa a yon kay pou plis pase yon syèk. 

Fanmi Rochester ki dèyè konpayi sa a merite pi bon bagay pase pou yo pèdi djòb yo san yo pa lakòz sa. 

Epi mwen konnen toudabò posiblite nou genyen nan Rochester pou devlope nan nouvo ekonomi 

teknoloji avanse. Rochester se kay pou sant rechèch ki gen renome mondyal. L ap gen dènye modèl nan 

syans, teknoloji, ak manifakti avanse nenpòt biznis ta gen aksè - sitou biznis tankou Valeant.”  

 

Gouvènè Cuomo di konsa, “Apre 160 ane nan Rochester, desizyon pou derasinen Bausch ak Lomb 

toudenkou se yon move desizyon pou kominote a ak konpayi a. Anplwaye Bausch and Lomb yo se 

Nouyòkè ki travay di, ki gen konpetans epi ki pa ta dwe chwazi ant kay yo ak travay yo. Mwen ankouraje 

Valeant pou rekonsidere desizyon li pou retire kilti prensipal Rochester sa a.” 

 

Reprezantan Slaughter di konsa, “Sa bay fwistrasyon pou Valeant ta chwazi epi retire biwo santral 

Bausch and Lomb ak inite swen zye a nan yon zòn ki gen estrikti optimal pou satisfè bezwen yo. Sant 

rechèch optik klas mondyal Rochester ak mendèv ki gen anpil fòmasyon ak talan fè li yon anviwònman 

ideyal pou Valeant kontinye fè rechèch, devlopman ak manifakti pwodui B+L. Apre jwisans yon relasyon 

160 ane avèk B+L, moun ki konsène nan zòn nan merite yon chans pou konvenk Valeant- senpleman 

tankou nou mande nenpòt nouvo konpayi ki anvizaje envesti nan zòn nou an- resous inik ak mendèv ki 

gen eksperyans rejyon nou an fè li vrè kote pou rele kay. M ap kontinye travay avèk kamarad mwen yo 

pou montre Valeant avni B+L, ak pase li, se isit la nan Rochester.” 

 

Egzekitif Konte Monroe, Maggie Brooks, Di konsa, “Avèk djòb yon kantite anplwaye lokal Bausch and 

Lomb nou pa konnen ki menase, mwen fyè pou kanpe avèk bon jan patnè nan tout nivo gouvènman an 

pou mande vrè repons Valeant ak yon angajman pou konsèvasyon manifakti ak rechèch konpayi an ak 

operasyon devlopman yo isit la nan kominote nou an. Menmsi pa gen dout nou pèdi djòb nan gwo 

patwon lokal yo anvan, nou toujou konte sou liy kominikasyon ki louvri ant konpayi an ak dirijan lokal yo 

pou pi byen pwoteje fanmi yo ki afekte dirèkteman nan chanjman sa yo. Paske se yon ti kantite repons 

Valeant bay pou moman sa a, Konte Monroe kanpe pare pou fè tout sa li kapab pou asire anplwaye 

Bausch & Lomb lokal yo pwoteje pandan tout pwosesis sa a.”  

 

Majistra Rochester, Thomas S. Richards, di konsa “Pèdi Biwo Santral Bausch + Lomb se yon gwo 

desepsyon lè nou konsidere istwa long ak rich konpayi an. Poutèt sa li enpòtan pou nou konsantre sou 

kenbe tout kantite djòb manifakti ak Rechèch ak Devlopman otank posib nan Rochester. Men travay 

avèk Valeant ak B+L se pa, epi sa pa kapab limite efò nou yo. Mwen pran angajman pou kontinye travay 

sou gwo Eastman Business Park paske se yon posiblite pou kreye epi atire plis djòb nan rechèch ak nan 

manifakti nan ‘vil andedan yon vil’ inik sa a. Nou dwe travay pou nou vin kote konpayi yo p ap retire 

biwo santral yo – men pou mete yo.”  

 

Yon kopi lèt ofisyèl New York yo voye ba Direktè Jeneral Valeant, Michael Pearson, parèt anba la a:  

 

Mesye Pearson, 

 

Nou ekri ou pou fè konnen gwo enkyetid nou konsènan konsekans posib sou kominote Rochester pou 

akizasyon konpayi ou, Bausch + Lomb, ki annatant, yon patwon debaz ak sitwayen sosyete ki nan zòn 

Rochester pandan 160 ane. Plan preliminè Valeant pou entwodiksyon Valeant ak Bausch + Lomb, ak 

istwa Valeant kòm yon achtè an seri, ap lakòz nou kesyone angajman ou pou konpayi an ak kominote a. 

 

Nan dimanch, Valeant te voye yon memo ba anplwaye Bausch + Lomb, pou fè yo konnen filozofi ak 

estrateji Valeant, ak plan preliminè yo pou entwodiksyon Valeant ak B+L, pou endike “plan 

entwodiksyon an prèske [fini] .” Memo a endike “w ap planifye pou elimine estrikti global la epi pou 

redui anpil estrikti rejyonal ki anplas kounye a nan Bausch + Lomb,” epi ou “pral opere biwo santral 

Etazini ou ak nouvo inite  inite biznis Sante Zye Etazini ou nan New Jersey.” Menmsi memo a pa t gen 

enfòmasyon detaye konsènan konsekans desizyon sa yo sou mendèv Rochester (anplis nouvo ekip 

direksyon anplwaye siperyè), nou kapab sèlman konkli konsekans re-òganizasyon sa  a pral gen 

konsekans grav sou mendèv ak operasyon B+L nan Rochester. 

 

Nou gen anpil konfyans Valeant pral regrèt desizyon pou retire nenpòt gwo kantite djòb nan Rochester, 

kay B+L pandan 160 ane. Mendèv ki nan Rochester gen anpil devouman, anpil edikasyon, epi yo fidèl. 

Malerezman, sanble Valeant p ap rekonpanse yo pou fidelite yo nan kalite – fonksyon biwo santral la 

elimine oswa deplase san travayè yo pa menm jwenn yon chans. 

 

Sa a se yon gwo kou pou kominote Rochester ap sòti ladan pètèt, men yo p ap bliye li. Nou kwè li 

enpòtan anpil pou avni relasyon Valeant/B+L avèk Rochester pou ou bay bon jan garanti konsènan lòt 

operasyon B+L nan Rochester, espesyalman manifakti ak rechèch ak devlopman. 

 

Anrapò avèk manifakti a, memo a endike “w ap kontinye opere tout kote ou gen manifakti kounye a nan 

Etazini, tankou nan Rochester,” epi ou te bay men garanti yo nan konsèvasyon prive avèk plizyè nan nou. 

Men nou pa pran angajman pou kounye a pou operasyon sa yo rete nan Rochester pandan lontan, epi 

ou p ap ranplase oswa fèmen yo ofi-amezi pandan nouvo pwodui yo ap parèt nan liy. Tanpri bay yon 

repons. Pou fè sa, dekri an mwayen ou an detay – ak plan alontèm yo pou manifakti nan Rochester. An 

patikilye, èske ou kapab angaje, pou elimine sikonstans ki prevwa yo, tout liy manifakti k ap opere nan 

Rochester ap rete nan operasyon? Epi ki garanti ou kapab bay pou pwodui swen zye ki te devlope nan 

Rochester epi k ap fèt kounye a, tankou Pwochen Jenerasyon SiHy (Silikòn Idwojèl) Vè-Kontak Chak Mwa 

ak Vè-Kontak Milti-Fokal Biotrue ONEday, k ap final, si pwodiksyon an fèt selon yon echèl, epi si ou 

jwenn apwobasyon, fèt nan echèl komèsyal nan Rochester? 

 

Nou gen gwo enkyetid tou pou avni R&D nan Rochester. Ou sou dosye jan sa endike “R&D “pa yon bon 

itilizasyon lajan aksyonè yo,” epi memo ou voye ba anplwaye yo endike “Envestisman R&D pa t bay yon 

bon rannman pou pifò konpayi pwodui famasi nan dènye de deseni yo.” Answit, memo a endike “sous 

prensipal inovasyon ap kontinye sòti nan devlopman biznis” – sètadi, akizisyon – epi ou gen entansyon 

pou fè sèlman “envestisman chwazi R&D nan dènye etap.” Sa a se yon enkyetid non sèlman anrapò avèk 

sipò w ap kontinye bay pou fonksyon lokal R&D, men tou pou siksè alontèm yon konpayi ki nan yon 

endistri ki bati sou kreyasyon nouvo pwodui k ap amelyore lavi moun. 

